
На 25.11.2024 во 20.40 часот во Кочани, полициски службеници од Полициската станица Кочани ги 
лишиле од слобода С.А.(43),  С.М.(22) и У.К.(26), тројцата од Кочани и И.С.(37) од Пробиштип. При 
претрес во домот на С.А. во Кочани, во кој биле затекнати и С.М., У.К. и И.С., извршен со судска наредба, 
биле пронајдени и одземени кафеава прашкаста материја, кафеава грутчеста материја, дигитална вага и 
пари во различни апоени. С.М., У.К. и И.С. биле затекнати при користење хероин и притоа, исто така со 
судска наредба, бил извршен претрес на У.К. и била пронајдена и одземена кафеава прашкаста материја. 
Одземената дрога била дадена на вештачење, а лицата биле задржани во полициска станица. По целосно 
документирање на случајот, против нив ќе биде поднесена соодветна пријава.

 

 

  
 

На 26.11.2024 во 01.15 часот во близина на с.Богородица, гевгелиско, полициски службеници од
Полициската станица за граничен надзор и гранични проверки Богородица го лишиле од слобода Д.Б.(25) од
Република Турција. При преглед во возилото „шкода фабиа“ со скопски регистарски ознаки, кое го
управувал, биле пронајдени осум лица мигранти од Сирија. Лицето било задржано во полициска станица, а
мигрантите и возилото биле пренесени во прифатно – транзитен центар во Гевгелија за понатамошна
постапка. По целосно документирање на случајот ќе биде поднесена соодветна пријава. 
 

 
 

На 25.11.2024 во 12.00 часот во с.Неготино, гостиварско, полициски службеници од Полициското 
одделение Галате го привеле Н.Ќ.(34) од гостиварско Ѓурѓевиште, кој бил баран по потерница за 
издржување на затворска казна од една година за сторено кривично дело „тешка кражба“. Тој бил 
предаден во Казнено – поправната установа Затвор Тетово за издржување на казната. 

 
 

На 25.11.2024 во 14.00 часот во ОВР Прилеп, од Казнено - поправната установа Затвор Прилеп било 
пријавено дека кај осуденикот Џ.В.(34) од Прилеп била пронајдена марихуана. Полициски службеници од 
ОВР Прилеп излегле на местото и ја подигнале дрогата за понатамошна постапка. По целосно документирање 
на случајот ќе следува соодветен поднесок. 

 

 

На 25.11.2024 во 19.35 часот на ул.„Тризла“ во Прилеп, полициски службеници од ОВР Прилеп го лишиле од 
слобода А.А.(20) од Прилеп затоа што кај него била пронајдена марихуана. По документирање на настанот, 
против него ќе следува соодветна пријава. 

 

 

На 26.11.2024 во 01.30 часот на улица „Панче Попоски“ во Гостивар, полициски службеници од ОВР Гостивар 
го привеле Ф.А.(39) од Гостивар затоа што кај него била пронајдена и одземена марихуана. По целосно 
документирање на случајот ќе биде поднесен соодветен поднесок. 

 

 

На 25.11.2024 во 22.30 часот во Скопје, на подрачјето на Гази Баба, полициски службеници од Единицата за 
интервентна полиција при СВР Скопје го лишиле од слобода Б.О.(48) од с.Трубарево, скопско, затоа што кај 
него биле пронајдени и одземени пиротехнички средства. По целосно документирање на случајот ќе следува 
соодветен поднесок. 

 
 

На 25.11.2024 во 15.55 часот во Скопје, на подрачјето на Карпош, полициски службеници од Единицата за 
интервентна полиција при СВР Скопје го привеле Д.А.(20) од Скопје затоа што при преглед на патничко 
возило „ауди“ со скопски регистарски ознаки, кое го управувал, била пронајдена и одземена една 
пневматска пушка „гано-г-магнум“ T250 со калибар 4.5 мм, на која бил монтиран оптички нишан и за која 
немал потврда од надлежен орган. По целосно документирање на случајот ќе следува соодветна пријава.   

 

 

На 25.11.2024 околу 09.40 часот во ОВР Гостивар било пријавено дека при ископ со работна машина багер 
на тротоар на ул.„Живко Брајкоски“ во Гостивар, вработени во ЈП „Комуналец“ - Гостивар пронашле девет 
неиспукани гранати со калибар 100 мм кои потекнуваат од Првата светска војна. Полициски службеници од 
ОВР Гостивар извршиле увид со стручно лице – деминер од Дирекцијата за заштита и спасување, по што 
гранатите биле подигнати за понатамошна постапка.  

 

 

На 25.11.2024 во 20.00 часот на Граничниот премин Деве Баир, на влез во државата, полициски службеници 
го лишиле од слобода З.С.(39) од Република Турција затоа што при извршена пасошка контрола и проверка 
било констатирано дека меѓународната зелена карта за осигурување на полуприколката, прикачена на 
товарното возило „мерцедес“ со турски национални ознаки, кое го управувал, била фалсификувана. Тој бил 
предаден на полициски службеници од Полициската станица Крива Паланка за понатамошна постапка. 

 
 

На 25.11.2024 во 07.00 часот во Полициската станица Гевгелија било пријавено дека на автопат А1, на 
делницата од клучка с.Прдејци до клучка с.Смоквица, патничко возило „шкода“ со гевгелиски регистарски 
ознаки, управувано од В.К.(56) од Гевгелија, излетало надвор од патот. Од здобиените повреди на местото 
починала В.К., а смрт констатирал лекар од Медицински центар Гевгелија. Увид на местото извршиле јавен 
обвинител од Основното јавно обвинителство Гевгелија и екипа на ОВР Гевгелија. По наредба на обвинител 
телото на починатата било предадено на обдукција. 

 
 

На 25.11.2024 во 15.20 часот во Полициската станица Пробиштип било пријавено дека на регионалниот пат 
од с.Неокази кон Пробиштип, патничко возило „форд“ со пробиштипски регистарски ознаки, управувано од 
Г.П.(65) од Пробиштип, излетало надвор од коловозот. Во несреќата со тешки телесни повреди се здобила 
сопатничката М.П.(66) од Пробиштип, констатирани во Општа болница Кочани. Извршен бил увид од увидна 
екипа од ОВР Пробиштип. 

 
 

На 25.11.2024 во 18.00 часот во Полициската станица Гази Баба, Б.А.(48) од Скопје пријавил дека на бул.
„Александар Македонски“ во Скопје бил каснат од куче скитник. 

 

 

На 25.11.2024 во 10.50 часот во Полициската станица Центар, М.С.(51) од Скопје пријавила дека на ул.
„Беласица“ во Скопје била касната од куче скитник. 

 

 

На 25.11.2024 во 11.20 часот во Полициската станица Гази Баба, Е.Ф.(33) од Скопје пријавил дека на ул.
„Маџари“ во Скопје, неговиот малолетен син бил каснат од куче скитник. 

На 25.11.2024 во 15.50 часот во Куманово, полициски службеници од СВР Куманово ги лишиле 
од слобода Л.Ш.(25), Ѓ.Ш.(33) и Т.И.(33), сите од Куманово. Тие се сомничат дека  од сепарација 
во село Добрашане, кумановско одзеле повеќе предмети. По целосно документирање на 
случајот против нив ќе следуваат соодветни пријави.
 

На 25.11.2024 во 20.20 часот во Куманово, полициски службеници од СВР Куманово го лишиле од слобода 
Г.Н.(36) од Куманово. Тој се сомничи дека на улиците „Васко Карангелески“ и „Козјачка“ во Куманово со 
употреба на подесен предмет одзел повеќе предмети од патнички моторни возила. Г.Н. бил приведен во 
полициска станица и по целосно документирање на случајот против него ќе следува соодветна пријава.

 

На 26.11.2024 во 04.30 часот во СВР Охрид бил задржан Б.Ј.(25) од Прилеп, кој претходно во Прилеп бил лишен од слобода од 
полициски службеници од Полициската станица Прилеп врз основа на распишан локален распис. Тој се сомничи дека дека на 
25.11.2024 извршил кривично дело „разбојништво“ во дом во Охрид, каде влегол преку отворен прозорец и со закана со остар 
предмет од сопственичката одзел пари и златни предмети. По целосно документирање на случајот, против него ќе биде поднесена 
соодветна пријава.

 

ОВР Кичево поднесе кривична пријава против М.Ш.(35) од Прилеп поради постоење основи на сомнение за 
сторено кривично дело „фалсификување исправа“. При контрола извршена на 08.09.2024 на локален пат во 
кичевското село Тајмиште, полициските службеници констатирале дека тој управувал моторно возило „опел 
фронтера“ за кое немал сообраќајна дозвола, не било царинето и не постоело во службените евиденции  и 
било со регистарски таблички кои припаѓаат на друго возило.

На 25.11.2024 во 17.40 часот во СВР Скопје, Х.С.(45) од Скопје пријавила дека околу 16.40 часот во нејзиниот 
дом во населбата Гоце Делчев пукнала плинска боца која била приклучена со греалка и при тоа таа се здобила 
со изгореници, констатирани во Градската општа болница „Св.Наум Охридски“. Излезено било на местото на 
настанот од полициски службеници од СВР Скопје. 

На 25.11.2024 во 23.55 часот во СВР Скопје, Љ.П.(43) од Скопје пријавил дека околу 22.30 часот на работното 
место како обезбедување во казино на подрачјето на Центар, бил физички нападнат од едно лице. Се 
преземаат мерки за расчистување на случајот. 

На 25.11.2024 околу 18.15 часот во СВР Скопје, Д.А.(22) од Скопје пријавил дека околу 16.20 часот на 
подрачјето на Ѓорче Петров бил физички нападнат од малолетник, кој претходно му побарал пари. Се 
преземаат мерки за расчистување на случајот.  

На 25.11.2024 во СВР Скопје, Ж.Г.(46) од с.Волково, скопско, пријавил дека на 18.11.2024 околу 18.30 часот во 
с.Кучково, скопско, бил физички нападнат од Б.И.. Се преземаат мерки за расчистување на случајот. 

На 25.11.2024 во 06.55 часот во СВР Скопје, било пријавено дека во казино во населба Илинден, скопско, две 
лица со закана со огнено оружје кон вработените одзеле пари од дневниот промет. Се преземаат мерки за 
расчистување на случајот. 

На 25.11.2024 во 20.20 часот во ОВР Гостивар, 60-годишната М.Р. од Гостивар пријавила дека на улица ,,Кочо 
Зози“ била касната од куче скитник. 

На 25.11.2024 во 11.30 часот во ОВР Прилеп, Н.Д.(19) од Прилеп пријавил дека на ул.„Кеј 9 Септември“ бил 
каснат од куче скитник. 

На 25.11.2024 во 17.50 часот, Н.П.М.(43) од Кичево во полициска станица пријавила дека на улица „1 Мај“ во 
Кичево, нејзиниот малолетен син бил каснат од куче скитник. 

СВР Тетово поднесе кривична пријава против Љ.П.(51) од Тетово поради постоење основи на сомнение за 
сторено кривично дело „неовластено изработување, држење, посредување и тргување со оружје или 
распрскувачки материи“. На 22.11.2024, полициски службеници извршиле претрес во домот на пријавениот, 
при што било пронајдено и одземено оружје и муниција, кои ги поседувал без одобрение. 

СВР Тетово поднесе кривична пријава против И.Џ.(46) Тетово поради постоење основи на сомнение за 
сторено кривично дело „неовластено производство и пуштање во промет на наркотични дроги, психотропни 
супстанци и прекурзори“. На 27.06.2024 во Тетово, полициски службеници извршиле преглед над 
пријавениот, при што пронашле и одзеле хероин.

СВР Тетово поднесе кривична пријава против Ф.И.(47) од Тетово поради постоење основи на сомнение за 
сторено кривично дело „неовластено производство и пуштање во промет на наркотични дроги, психотропни 
супстанци и прекурзори“. На 19.02.2024 во с.Камењане, тетовско, полициски службеници извршиле преглед 
над пријавениот, при што пронашле и одзеле марихуана и кокаин. 

СВР Тетово поднесе кривична пријава против Н.А. од с. Камењане, тетовско, поради постоење основи на 
сомнение за сторено кривично дело „неовластено производство и пуштање во промет на наркотични дроги, 
психотропни супстанци и прекурзори“. На 20.08.2024 во с.Камењане, полициски службеници го забележале 
пријавениот како од патничко возило „опел астра“ на друго лице му продал кокаин, кој бил пронајден и 
одземен.  

СВР Тетово поднесе кривична пријава против Ф.Ф.(27) од Тетово поради постоење основи на сомнение за 
сторено кривично дело „неовластено производство и пуштање во промет на наркотични дроги, психотропни 
супстанци и прекурзори“. На 15.11.2023 во Тетово, полициски службеници извршиле преглед над друго лице, 
при што пронашле и одзеле марихуана, која претходно ја набавил од пријавениот. 

СВР Скопје поднесе кривична пријава против С.К.(31) од Скопје поради постоење основи на сомнение за 
сторено кривично дело „неовластено изработување, држење, посредување и тргување со оружје или 
распрскувачки материи“. На 20.10.2024, полициски службеници извршиле претрес во домот на пријавениот во 
с.Средно Коњари, општина Петровец, при што биле пронајдени и одземени една автоматска пушка, еден 
пиштол „Чешка Зброевка“, еден карабин модел 98 со оптички нишан и куршуми. 

Надворешната канцеларија за криминалистички работи Гостивар поднесе кривична пријава против Н.Ш.(26) 
од Гостивар поради постоење основи на сомнение за сторено кривично дело „загрозување на сигурноста“ во 
врска со семејно насилство. На 11.11.2024 во семејниот дом, пријавениот физички ја нападнал својата 
невенчана сопруга. 

Одделение за прекуграничен криминал, миграции, странци и реадмисија Куманово поднесе кривична пријава 
против Ф.Ш.(26) од Косово поради постоење основи на сомнение за сторено кривично дело „криумчарење 
мигранти“. На 22.11.2024 на магистралниот пат Куманово - Крива Паланка, во возилото „фолксваген голф“, 
кое го управувал пријавениот, биле пронајдени седум лица мигранти. 

Надворешната канцеларија за криминалистички работи Кичево поднесе кривична пријава против В.Ш.(38) 
Кичево поради постоење основи на сомнение за сторено кривично дело „фалсификување исправа“. На 
08.09.2023 на локалниот пат во с.Тајмиште, кичевско, полициски службеници извршиле преглед на патничко 
возило „џип“, управувано од пријавениот, при што било утврдено дека на возилото поставил регистарски 
таблички од друго возило. 

Надворешната канцеларија за криминалистички работи Кичево поднесе кривична пријава против А.М.(45) од 
Кичево поради постоење основи на сомнение за сторено кривично дело „бесправно градење“. Во текот на 
2020/2021 година на катастарска парцела на ул.„Веле Змејкоски“ во Кичево, пријавениот изградил деловен 
објект без одобрение за градба издадено од надлежен орган.  

СВР Тетово поднесе кривична пријава против С.Ј.(55) од Тетово поради постоење основи на сомнение за 
сторено кривично дело „бесправно градење“. Во текот на 2024 година, пријавената започнала да гради куќа 
без да поседува соодветни документи и одобрение за градба издадени од општина Тетово.

СВР Тетово поднесе кривична пријава против О.М.(28) од Ново Село поради постоење основи на сомнение за 
сторено кривично дело „вршење на јавен превоз без поседување на лиценца“. На 05.11.2024 на регионалниот 
пат Тетово - с.Пирок, полициски службеници извршиле контрола на патничко возило „форд транзит“, 
управувано од пријавениот, при што било констатирано дека врши јавен превоз без да поседува соодветна 
лиценца издадена од надлежен орган.   

Надворешната канцеларија за криминалистички работи Кичево поднесе кривична пријава против Б.Б.(58) од 
Кичево поради постоење основи на сомнение за сторено кривично дело „вршење на јавен превоз без 
поседување лиценца“. На 20.05.2024 на ул.„Рудничка“ во Кичево, полициски службеници извршиле контрола 
на такси возило, управувано од пријавениот, при што било констатирано дека врши јавен превоз без да 
поседува соодветна лиценца издадена од надлежен орган. 

Надворешната канцеларија за криминалистички работи Гостивар поднесе кривична пријава против А.К.(41) 
од Гостивар поради постоење основи на сомнение за сторени кривични дела „убиство во обид“ и 
„неовластено изработување, држење, посредување и тргување со оружје или распрскувачки материи“. На 
22.11.2024 на ул.„ЈНА“ во Гостивар, по претходна расправија, пријавениот пукал кон Љ.А., но не го погодил. 
Од судија на претходна постапка на пријавениот му е одредена мерка притвор во траење од 30 дена.

СВР Скопје поднесе кривична пријава против А.Ч.(25) од Скопје поради постоење основи на сомнение за 
сторено кривично дело „неовластено производство и пуштање во промет на наркотични дроги, психотропни 
супстанци и прекурзори“. На 23.08.2024 во Скопје, полициски службеници извршиле преглед над пријавениот, 
при што бил пронајден и одземен амфетамин.

Надворешната канцеларија за криминалистички работи Берово поднесе кривична пријава против С.А.(40) од 
Пехчево поради постоење основи на сомнение за сторено кривично дело „неовластено производство и 
пуштање во промет на наркотични дроги, психотропни супстанци и прекурзори“. На 16.03.2024, полициски 
службеници извршиле претрес во домот на пријавениот, при што пронашле и одзеле дробилка со остатоци од 
марихуана, шприц и други предмети.

СВР Струмица поднесе кривична пријава против К.Ѓ.(30) и Д.К.(44), двајцата од Струмица, поради постоење 
основи на сомнение за сторено кривично дело „неовластено производство и пуштање во промет на 
наркотични дроги, психотропни супстанци и прекурзори“. На 22.04.2024 во с.Ново Село, струмичко, 
полициски службеници извршиле преглед на патничко возило „бмв“, управувано од првопријавениот К.Ѓ., а 
сопатник бил второпријавениот Д.К., при што била пронајдена и одземена марихуана.

ОВР Радовиш поднесе кривична пријава против Е.З.(19) од Штип поради постоење основи на сомнение за 
сторено кривично дело „неовластено производство и пуштање во промет на наркотични дроги, психотропни 
супстанци и прекурзори“. На 07.09.2024, полициски службеници извршиле претрес во домот на таткото на 
пријавениот, при што бил пронајден и одземен канабис.      

 

 

 

Извадок на дел од дневните настани 26.11.2024

МИНИСТЕРСТВО

 Министер

 Заменик министер

АНАЛИЗИ И СТАТИСТИКИ

 Сообраќај

 Јавен ред и мир

 Гранични работи

 Криминалитет

ИНСТИТУЦИИ

 Влада

 Претседател

 Собрание

